
ᖃᑕᙳᑎᒌᓄᑦ ᐱᓂᕐᓗᖃᑦᑕᐅᑎᑦᑕᐃᓕᒪᓂᕐᒧᑦ ᐱᖁᔭᖅ  
ᓄᕕᑉᐱᕆ 2006-ᒥᑦ, ᓄᓇᕗᒻᒥᑦ ᓄᓇᓕᖕᓂᑦ ᐃᓄᓕᒫᖅᑎᑦᑎᒋᓚᐅᖅᑎᓪᓗᒋᑦ, ᒪᓕᒐᓕᐅᕐᕕᖕᒥᑦ 

ᓂᕈᐊᖅᑐᐃᓐᓇᐅᓚᐅᖅᑐᑦ ᑲᔪᓯᑎᑕᐅᓗᓂ ᖃᑕᙳᑎᒌᓄᑦ ᐱᓂᕐᓗᖃᑦᑕᐅᑎᑦᑕᐃᓕᒪᓂᕐᒧᑦ ᐱᖁᔭᖓ.   ᒫᔾᔨ 01, 

2008-ᖑᑎᓪᓗᒍ ᐊᑐᓕᓚᐅᖅᓯᒪᕗᖅ ᖃᑕᙳᑎᒌᓄᑦ ᐱᓂᕐᓗᖃᑦᑕᐅᑎᑦᑕᐃᓕᒪᓂᕐᒧᑦ ᐱᖁᔭᖓ.  

ᐱᔾᔪᑎᒋᓇᓱᐊᖅᑕᖓᑦ ᓄᓇᕗᒻᒥᐅᓄᑦ ᐃᑲᔫᑎᐅᓇᓱᐊᖅᖢᓂ ᐱᓂᕐᓗᒃᑕᐅᖃᑦᑕᖁᓇᒋᑦ ᐊᑦᑕᕐᓇᖅᑐᒦᑎᓪᓗᒋᑦ 

ᐸᖅᑭᔭᐅᔪᑦ ᒪᓕᒋᐊᖃᕐᓗᑎᒃ ᐃᓄᐃᑦ ᐅᒃᐱᕆᔭᒥᑎᒍᑦ ᐱᓕᕆᐊᖑᑦᑎᐊᕐᓗᓂ.   ᖃᑕᙳᑎᒌᓄᑦ 

ᐱᓂᕐᓗᖃᑦᑕᐅᑎᑦᑕᐃᓕᒪᓂᕐᒧᑦ ᐱᖁᔭᖓ ᑐᕌᒐᕆᕙ ᐱᓂᕐᓗᖃᑦᑕᐅᑎᑦᑕᐃᓕᖁᓇᒋᑦ ᐊᒻᒪ 

ᐱᓂᕐᓗᖃᑦᑕᐅᑎᔪᓐᓃᕐᔪᒥᓗᑎᒃ.   

ᑕᐃᑲᓂ ᐱᖁᔭᖓᓂ ᑎᓴᒪᓂ ᐃᑲᔫᑎᐅᔪᓐᓇᖅᑐᓂ ᐊᑐᐃᓐᓇᖅᑕᖃᖅᐳᖅ:  ᑐᐊᕕᕐᓇᖅᑐᒥᑦ ᓴᐳᒻᒥᔾᔪᑎᑦ, ᓄᓇᓕᖕᓂᑦ 

ᑕᑯᔭᐅᑦᑕᐃᓕᒪᔾᔪᑎᑦ, ᐃᑲᔪᖅᑕᐅᓂᕐᒧᑦ ᐊᑐᖁᔭᐅᔪᑦ ᐊᒻᒪ ᐃᑲᔫᓯᐊᓄᑦ ᐊᑐᖁᔭᐅᔪᓄᑦ.  ᓄᓇᓕᖕᓂᑦ ᒪᓕᒐᓕᕆᔩᑦ 

ᒪᓕᒐᓕᕆᔨᒃᑯᓐᓂᖔᖅᐳᑦ ᐱᔭᒃᓴᖃᖅᖢᑎᒃ ᓄᓇᓕᖕᓂᑦ ᒪᕐᕈᖕᓂ ᐊᑐᐃᓐᓇᖃᖅᑎᑦᑎᓯᐅᖑᓗᑎᒃ ᐊᑐᖅᑕᐅᔪᓐᓇᖅᑐᓂ 

ᑕᕝᕙᓂ ᐱᖁᔭᕐᒥᑦ; ᑐᐊᕕᕐᓇᖅᑐᓂ ᓴᐳᒻᒥᔾᔪᑎᒥᑦ ᐊᒻᒪ ᓄᓇᓕᖕᓂᑦ ᑕᑯᖃᑕᑦᑎᑕᐃᓕᒪᔾᔪ, ᓄᓇᕗᒻᒥᓕᒫᖅ.  

ᓄᓇᓕᖕᓂᑦ ᒪᓕᒐᓕᕆᓂᕐᒧᑦ ᑎᑎᕋᖅᑎᑦ ᐊᒻᒪ ᓄᓇᓕᖕᓂᑦ ᒪᓕᒐᓕᕆᔨᒻᒪᕇᑦ ᐃᑲᔪᕆᐊᖃᖅᐳᑦ ᑖᒃᑯᓂᖓ ᒪᕐᕈᖕᓂᑦ 

ᐊᑐᖅᑕᐅᔪᓐᓇᖅᑐᓂ.   ᐃᖅᑲᖅᑐᐃᔨᕋᓛᑦ ᐱᔭᒃᓴᖃᖅᑎᑕᐅᓪᓗᐊᑕᖅᐳᑦ ᑕᔅᓱᒪᐅᒃ ᐱᖁᔭᖓᓂ, ᐃᖅᑲᖅᑐᐃᔨᕋᓛᓂ 

ᓈᓚᖕᓂᖃᖅᑎᑦᑎᓗᑎᑦ ᑐᒃᓯᕋᐅᑎᓂᒡᓗ ᐊᔾᔨᒌᖏᑦᑐᓂ ᒪᓕᒐᕐᓂᑦ.  ᐃᖅᑲᖅᑐᐃᔨᕋᓛᑦ ᐊᔪᐃᓐᓇᕆᔪᖃᖅᑎᓪᓗᒍ 

ᓈᓚᒃᑕᐅᑐᐃᓐᓇᕆᐊᓖᑦ ᐃᖅᑲᖅᑐᐃᔨᒥᑦ ᓄᓇᕗᑦ ᐃᖅᑲᖅᑐᐃᕕᐊᓂ.  

ᑭᒡᓕᖏᑦ ᑐᑭᖏᓪᓗ 
ᑐᐊᕕᕐᓇᖅᑐᓂ ᓴᐳᒻᒥᔭᐅᔾᔪᑎᑦ:   ᑕᐃᑲᓂ ᐃᓚᒃᑲᓐᓂᖓᓂ 7 ᖃᑕᙳᑎᒌᓄᑦ ᐱᓂᕐᓗᖃᑦᑕᐅᑎᑦᑕᐃᓕᒪᓂᕐᒧᑦ 

ᐱᖁᔭᖅ ᐊᑐᕆᐊᖃᖅᑎᑦᑎᑐᐃᓐᓇᕆᐊᓕᒃ ᐃᖅᑲᖅᑐᐃᔨᕋᓛᖅ ᓈᒻᒪᒃᓴᖅᐸᑦ ᐃᒻᒪᓐᓇ:  

a) ᖃᑕᙳᑎᒌᑦ ᐱᓂᕐᓗᖃᑦᑕᐅᑎᓐᓂᕈᑎᒃ.  

b) ᖃᑕᙳᑎᒌᑦ ᐱᓂᕐᓗᖃᑦᑕᐃᓐᓇᕐᓂᕈᑎᒃ, ᐱᓂᕐᓗᖃᑦᑕᐅᖃᑦᑕᕐᓗᑎᒃ ᑕᐃᒪᐃᖏᓐᓇᕐᓂᐊᖁᔨᒃᐸᓪᓘᓐᓃᑦ.  

c) ᐋᓐᓂᖅᑐᖃᕐᔪᐊᕐᓂᕈᓂ ᑐᐊᕕᕐᓇᖅᑐᖃᕐᓗᓂᓘᓐᓃᑦ, ᐃᓄᖕᒧᑦ ᓴᐳᒻᒥᔭᐅᑲᐅᑎᒋᔭᕆᐊᖃᕐᓂᖅᐸᑦ.  

d) ᖃᑕᙳᑎᒌᖑᑎᓪᓗᑎᒃ.  

ᑐᐊᕕᕐᓇᖅᑐᒥᑦ ᓴᐳᒻᒥᔭᐅᔾᔪᑎᑦ ᑐᓂᔭᐅᔭᕆᐊᖃᓲᖑᕗᑦ ᑐᒃᓯᕋᖅᑐᒧᑦ ᓴᐳᒻᒥᔭᐅᑲᐅᑎᒋᔭᕆᐊᖃᖅᑎᓪᓗᒍ ᖃᑕᙴᑎᒌᑦ 

ᑐᐊᕕᕐᓇᖅᑐᒦᒃᑯᑎᒃ ᐊᑦᑕᕐᓇᖅᑐᒦᓗᑎᒡᓗ.  

ᓄᓇᓕᖕᓄᑦ ᑕᑯᖃᑦᑕᐅᑎᑕᐃᓕᒪᔾᔪᑎᑦ;   ᐃᓚᒃᑲᓐᓂᖓᓂ 17−ᒥᑦ ᖃᑕᙳᑎᒌᓄᑦ ᐱᓂᕐᓗᖃᑦᑕᐅᑎᑦᑕᐃᓕᒪᓂᕐᒧᑦ 

ᐱᖁᔭᖓᓂ ᐃᖅᑲᖅᑐᐃᕋᓛᖅ ᓂᕈᐊᕋᔭᖅᑐᖅ ᓈᒻᒪᒃᓴᖅᐸᑦ ᐃᒪᓐᓇ:  

a) ᖃᑕᙳᑎᒌᑦ ᐱᓂᕐᓗᖃᑦᑕᐅᑎᓐᓂᕈᑎᒃ.  

b) ᐊᑐᕆᐊᖃᖅᑎᑦᑎᔭᕆᐊᖃᖅᐸᑦ.  

c) ᖃᑕᙳᑎᒌᖑᑎᓪᓗᑎᒃ.  

ᓄᓇᓕᖕᓂᑦ ᑕᑯᖃᑕᐅᑎᔪᖃᕈᒪᖏᑎᓪᓗᒍ ᑐᒃᓯᕋᖅᑐᖃᕈᓐᓇᖅᐳᖅ ᖃᑕᙳᑎᒌᑦ ᐱᓂᕐᓗᒃᑐᖃᖅᑎᓪᓗᒍ ᑭᓯᐊᓂ 

ᑲᑎᙵᐃᓐᓇᕈᒪᑎᓪᓗᒋᑦ.   ᓄᓇᓕᖕᓂᑦ ᑕᑯᖃᑕᐅᑎᑕᐃᓕᒪᔾᔪᑎᑦ ᑐᒃᓯᕋᐅᑎᕗᑦ ᑐᐊᕕᕐᓇᖅᑐᖃᖏᑎᓪᓗᒍ ᐃᓄᐃᑦ 

ᑐᕌᒐᖃᕈᒪᑎᓪᓗᒋᑦ ᐱᔾᔪᑎᖓᓄᑦ ᖃᓄᐃᒻᒪᑦ ᐱᓂᕐᓗᒃᑕᐅᖃᑦᑕᒪᖔᑕ ᐊᒻᒪ ᐃᑲᔪᖅᑕᐅᔭᕆᐊᖃᖅᑎᓪᓗᒋᑦ.   ᑕᒪᕐᒥᑦ 

ᑐᒃᓯᕋᖅᑐᖅ ᑭᐅᔪᕐᓗ ᓂᕈᐊᕋᔭᕐᓗᑎᒃ ᐃᓅᓯᓕᕆᔾᔪᑕᐅᓂᐊᖅᑐᒥᑦ ᓇᓗᓇᐃᖅᓯᒪᔮᓂ ᒪᓕᒡᓗᒍ ᑕᐃᑲᓂ ᓄᓇᓕᖕᓂᑦ  

ᑕᑯᖃᑦᑕᐃᑎᑦᑕᐃᓕᒪᔾᔪᑎᓂᒃ.  ᑕᒪᕐᒥᑦ ᓂᕈᐊᕈᓐᓇᖅᑑᒃ ᐱᖅᑯᓯᑐᖃᕐᒥᑦ ᐃᓅᓯᓕᕆᔾᔨᓯᒥᑦ, ᐃᓐᓇᕐᒥᑦ, ᐃᓚᒋᔭᐅᔪᒥᑦ, 

ᐃᓅᓯᓕᕆᔨᒻᒪᕆᒥᒃ ᐅᕝᕙᓘᓐᓃᑦ ᒪᓕᒐᓕᕆᔨᒥᑦ ᑲᑎᒪᔨᕋᓛᖓᓂ.   

ᐱᖅᑯᓯᑐᖃᕐᒥᖅ ᐃᓅᓯᓕᕆᔨ:   ᐃᓐᓇᕐᒥᑦ ᐅᕝᕙᓘᓐᓃᑦ ᓄᓇᓕᖕᓂᑦ 

ᐅᖃᖃᑎᒋᔭᐅᖃᑦᑕᖅᑐᒥᑦ.   ᐃᓚᒋᐅᔪᓐᓇᕆᕗᖅ ᓇᓕᐊᖕᓂᑐᐃᓐᓇᖅ ᑐᒃᓯᕋᖅᑐᒧᑦ ᑭᐅᔭᐅᔪᓐᓄᓪᓗ ᐃᓚᖏᓐᓂᒃ.  

ᐊᔾᔨᒌᖏᔾᔪᑎᖓ ᐊᑐᓕᖁᔭᐅᔪᒧᑦ:   ᑐᒃᓯᕋᖅᑐᖅ ᑭᐅᒋᐊᖅᑎᓘᓐᓃᑦ ᐱᔾᔪᑎᐊ ᐊᓯᔾᔨᕐᓂᕈᓂ, ᐊᓯᔾᔩᖁᔨᔪᒥᑦ 

ᑐᒃᓯᕋᖅᑐᖃᖅᐸᑦ ᑐᐊᕕᕐᓇᖅᑐᒥᑦ ᓴᐳᒻᒥᔭᐅᔾᔪᑎᑖᖅᐸᑦ, ᐊᓯᐊᓂ ᑭᒡᒐᖅᑐᐃᔪᒥᑦ ᓇᓗᓇᐃᖅᓯᒃᐸᑦ, ᓂᕈᐊᖅᑕᖓᓂ 

ᐃᖅᑲᖅᑐᐃᔨᕋᓛᑉ ᑕᔅᓱᒥᖓ.   ᐊᔾᔨᒌᖏᑕᓂ ᓇᓕᐊᑐᐃᓐᓇᖅ ᐅᓄᒃᓂᖅᓴᓂᒡᓘᓐᓃᑦ ᒪᓕᒐᕐᒥᑦ ᐊᑐᖁᔭᐅᓯᒪᔪᒥᑦ 

ᐊᒃᑐᐃᓂᖃᕈᓐᓇᖏᓪᓗᓂ ᐊᓯᖏᓐᓂᒃ ᒪᓕᒐᕐᒥᑦ ᐊᑐᖁᔭᐅᔪᒥᒃ.  

ᐊᑐᕈᓐᓃᖅᑎᑦᑎᓂᖅ ᐊᑐᖁᔭᐅᔪᒥᒃ:   ᐱᔾᔪᑎᒥᓂᒃ ᐊᓯᔾᔨᖅᑐᖃᖅᐸᑦ ᑐᒃᓯᕋᖅᑐᒧᑦ ᑭᐅᒋᐊᖅᑎᒥᒡᓘᓐᓃᑦ ᑕᐃᑯᓇᓗ 

ᑐᒃᓯᕋᖅᑐᖅ ᑐᐊᕕᕐᓇᖅᑐᒥᑦ ᓴᐳᒻᒥᔾᔪᑎᖃᕈᒪᔪᓐᓃᖅᐸᑦ, ᐊᑐᖁᔨᔪᓐᓃᕐᓗᓂ ᑐᒃᓯᕋᖅᑐᒧᑦ, ᓇᓗᓇᐃᖅᓯᒃᐸᑦ ᐊᓯᐊ 

ᑭᒡᒐᖅᑐᐃᔪᖅ, ᑐᓂᐅᔭᑐᐃᓐᓇᕆᐊᓕᒃ ᐃᖅᑲᖅᑐᐃᕋᓛᒧᑦ ᓴᐳᔾᒥᔾᔪᑎᑖᖁᔭᓚᐅᖅᑐᒧᑦ ᑐᐊᕕᕐᓇᖅᑐᒥᑦ.   

ᐊᖏᖃᑎᖃᖏᓐᓂᖅ ᑐᐊᕕᕐᓇᖅᑐᒥᑦ ᓴᐳᒻᒥᔭᐅᔾᔪᑎᒥᑦ:   ᑭᐅᒋᐊᖅᑎ ᑐᐊᕕᕐᓇᖅᑐᒥᑦ ᓴᐳᒻᒥᔾᔪᑎᖃᖅᑐᖅ ᐅᓪᓗᓂ 

21−ᓂᒃ ᐊᑐᓕᖁᔭᐅᓯᒪᔪᖅ, ᑐᒃᓯᕋᕈᓐᓇᖅᑐᖅ ᐊᑐᕆᐊᖃᖅᑎᑕᐅᓂᕐᒥᓂᒃ ᐊᑐᖁᔨᔪᓐᓃᕐᓗᓂ.    ᑭᐅᒋᐊᖅᑎ 

ᐅᖃᐅᓯᐅᓯᒪᔪᓄᑦ ᓱᓕᓂᕋᕈᑎᑖᕈᓐᓇᖅᑐᖅ (ᑕᑕᑎᒐᒃᓴᖅ 5-ᒥᑦ) ᓂᕈᐊᖅᑕᐅᓚᐅᖅᑐᒥᑦ ᐃᖅᑲᖅᑐᐃᔨᕋᓛᖅ 

ᐱᒋᐊᖅᑎᑦᑎᔪᕕᓂᕐᒥᑦ ᓇᓕᐊᑕ ᓈᓚᖕᓂᖃᖅᑎᓪᓗᒍ.   ᑭᐅᒋᐊᖅᑎ ᐅᖃᐅᓯᐅᓯᒪᔪᓄᑦ ᓱᓕᓂᕋᕈᑎᑖᖅᐸᑦ, 

ᑐᓂᓯᔪᓐᓇᖅᓯᒐᔭᖅᑐᖅ ᐃᓅᖃᑎᒌᓄᑦ ᓄᓇᕗᒻᒥᑦ ᐃᖅᑲᖅᑐᖅᑕᐅᖃᑕᐅᓯᐅᓄᑦ,   ᓄᓇᓕᖕᓂᑦ ᒪᓕᒐᓕᕆᓂᕐᒧᑦ 

ᑎᑎᕋᖅᑎ ᐃᑲᔪᕈᓐᓇᖅᐳᖅ ᑭᐅᒋᐊᖅᑎᒥᑦ ᑕᔅᓱᒥᖓ ᐱᓕᕆᐊᖑᒋᐊᓕᖕᒥᑦ.   ᓄᓇᕗᑦ ᐃᖅᑲᖅᑐᐃᕕᖓᑦ ᑐᒃᓯᕋᐅᑎᒥᑦ 

ᐱᓐᓂᕈᓂᐅᒃ, ᑎᑎᕋᖅᑎ ᓇᓗᓇᐃᖅᓯᒐᔭᖅᑐᖅ ᑭᐅᒋᐊᖅᑎᒧᑦ ᑐᒃᓯᕋᖅᑐᒧᓪᓗ, ᖃᖓᐅᓛᕐᒪᖔᑦ ᐅᓪᓗᖓᓗ 

ᓈᓚᖕᓂᐅᓛᖅᑐᒥᑦ.   ᑐᐊᕕᕐᓇᖅᑐᒥᑦ ᓴᐳᒻᒥᔾᔪᑎᖓᓄᑦ ᑐᒃᕋᑕᐅᔪᑦ ᓈᓚᒃᑕᐅᖃᑦᑕᖅᐳᑦ ᐃᖅᑲᖅᑐᐃᔨᒥᑦᓄᓇᕗᑦ 

ᐃᖅᑲᖅᑐᐃᕕᐊᓂ.   ᐊᖏᖃᑎᒋᔭᐅᖏᑦᑐᒧᑦ ᓈᓚᖕᓂᖃᖅᑎᓪᓗᒋᑦ, ᑎᒍᒥᐊᖅᑐᖅ ᑭᐅᒋᐊᖅᒥᑦ ᓇᓗᓇᐃᖅᓯᒋᐊᓕᒃ 

ᑐᐊᕕᕐᓇᖅᑐᒥᑦ ᓴᐳᒻᒥᔭᐅᑲᐅᑎᒋᔭᕆᐊᖃᖏᓐᓂᒥᓂᒃ.   

ᖃᑕᙳᑎᒌᓄᑦ ᐱᓂᕐᓗᖃᑦᑕᐅᑎᑦᑕᐃᓕᒪᓂᕐᒧᑦ ᐱᖁᔭᖅ ᐃᖅᑲᓇᐃᔭᖅᑎᑦ  
ᓄᓇᓕᖕᓂᑦ ᒪᓕᒐᓕᕆᓂᕐᒧᑦ ᑎᑎᕋᕐᕕᐊᓂ ᐱᓕᕆᐊᖃᖅᐸᒃᐳᑦ ᑕᓪᓕᒪᓂ ᐊᕕᒃᑐᖅᓯᒪᔪᓂᒃ ᑲᑐᔾᔨᓪᓗᑎᒃ 

ᖃᑕᙳᑎᒌᓄᑦ ᐱᓂᕐᓗᖃᑦᑕᐅᑎᑦᑕᐃᓕᒪᓂᕐᒧᑦ ᐱᖁᔭᖓᓂ.    ᑕᒪᕐᒥᑦ ᐊᕕᒃᑐᖅᓯᒪᔪᓄᑦ ᒪᓕᒐᓕᕆᓂᕐᒧᑦ 

ᖃᐅᔨᓴᖅᑎᑦ ᑕᑯᓇᖃᑦᑕᖅᐳᑦ ᐱᓕᕆᐊᒃᓴᓂ ᐱᓕᕆᐊᖃᑎᖃᖅᐸᒡᓗᑎᒡᓗ 25−ᓂᑦ ᓄᓇᓕᖕᓂᑦ ᒪᓕᒐᓕᕆᓂᕐᒧᑦ 

ᑎᑎᕋᖅᑎᓂ, ᓄᓇᓕᓕᒫᑦ ᐱᖃᖅᑐᐃᓐᓇᐅᓪᓗᑎᒃ.   

 ᕿᑎᕐᒥᐅᓂᑦ ᒪᓕᒐᓕᕆᓂᕐᒧᑦ ᖃᐅᔨᓴᖅᑎᒻᒪᕆᖃᖅᐳᖅ ᐃᖃᓗᒃᑑᑦᑎᐊᕐᒥᑦ.    

 ᑭᕙᓪᓕᐊᕐᒥᑦ ᑲᖏᖅᖠᕐᒦᖅᐳᖅ ᒪᓕᒐᓕᕆᓂᕐᒧᑦ ᖃᐅᔨᓴᖅᑎᒻᒪᕆᐊ.    

 ᕿᑭᖅᑖᓘᑉ ᐅᐊᖕᓇᖓᓂ ᒥᑦᑎᑕᓕᖕᒦᑉᐳᖅ ᒪᓕᒐᓕᕆᓂᕐᒧᑦ ᖃᐅᔨᓴᖅᑎᒻᒪᕆᒃ.    

 ᕿᑭᖅᑖᓘᑉ ᓂᒋᐊᓂ ᑭᙵᕐᓃᑉᐳᖅ ᒪᓕᒐᓕᕆᓂᕐᒧᑦ ᖃᐅᔨᓴᖅᑎᒻᒪᕆᖓ.    

 ᐊᖓᔪᖅᑳᖃᕐᕕᐊ ᐃᖃᓗᖕᓃᖢᓂ ᒪᓕᒐᓕᕆᓂᕐᒧᑦ ᖃᐅᔨᓴᖅᑎᒻᒪᕆᐊ.    

ᓄᓇᓕᖕᓂᑦ ᒪᓕᒐᓕᕆᓂᕐᒧᑦ ᖃᐅᔨᓴᖅᑎᒻᒪᕆᐅᑉ ᐱᓕᕆᐊᒃᓴᖏᑦ ᖃᑕᙳᑎᒌᓄᑦ 
ᐱᓂᕐᓗᖃᑦᑕᐅᑎᑦᑕᐃᓕᒪᓂᕐᒧᑦ ᐱᖁᔭᖓᓂ 
ᓄᓇᓕᖕᓂᑦ ᒪᓕᒐᓕᕆᔨᒻᒪᕇᑦ ᐱᔭᒃᓴᖃᖅᐳᑦ ᑎᑎᕋᕐᕕᓂᖔᖅᑐᓂ ᓄᓇᓕᖕᓂᑦ ᒪᓕᒐᓕᕆᔨᑦ ᐊᒡᒍᖅᓯᒪᕝᕕᐊᓂ 

ᓄᓇᓕᖕᓂᖔᖅᑐᓂ ᒪᓕᒐᓕᕆᓂᕐᒧᑦ ᐱᓕᕆᐊᒃᓴᓂ ᐊᒻᒪ ᖃᑕᙳᑎᒌᓄᑦ ᐱᓂᕐᓗᖃᑦᑕᐅᑎᑦᑕᐃᓕᒪᓂᕐᒧᑦ ᐱᖁᔭᖓᓂ 

ᐱᓕᕆᒃᓴᓂ ᐊᕕᒃᑐᓯᒪᕝᕕᒋᔭᖏᓐᓂᒃ.  ᓄᓇᓕᖕᓂᑦ ᖃᐅᔨᓴᖅᑎᒻᕇᑦ ᑲᒪᖃᑦᑕᖅᐳᑦ, ᖃᐅᔨᓴᖅᐸᒃᖢᑎᒃ 

ᐃᑲᔪᖅᑕᐅᕙᒃᖢᑎᒡᓗ ᒐᕙᒪᒃᑯᑦ ᐱᓕᕆᐊᒃᓴᖃᑦᑕᖅᑕᖏᓐᓂᒃ ᖃᑕᙳᑎᒌᓄᑦ ᐱᓂᕐᓗᖃᑦᑕᐅᑎᑦᑕᐃᓕᒪᓂᕐᒧᑦ ᐱᖁᔭᓂ 

ᐊᕕᒃᑐᖅᓯᒪᕝᕕᒋᔭᖏᓐᓂᒃ.   ᓄᓇᓕᖕᓂᑦ ᒪᓕᒐᓕᕆᓂᕐᒧᑦ ᖃᐅᔨᓴᖅᑎᒻᒪᕇᑦ ᐊᐅᓚᑦᑎᖃᑦᑕᖅᐳᑦ ᐃᑲᔫᑎᒃᓴᓂᒡᓗ 

ᐃᓕᓐᓂᐊᖅᑎᑦᑎᖃᑦᑕᖅᐳᑦ ᓄᓇᓕᖕᓂᑦ ᑎᑎᕋᖅᑎᓂᒡᓗ ᐃᑲᔪᕈᓐᓇᖅᓯᒐᓗᐊᕐᒪᖔᑕ ᖃᑕᙳᑎᒌᓄᑦ 

ᐱᓂᕐᓗᖃᑦᑕᐅᑎᑦᑕᐃᓕᒪᓂᕐᒧᑦ ᐱᖁᔭᖓᓂ.  ᓄᓇᓕᖕᓂᑦ ᒪᓕᒐᓕᕆᓂᕐᒧᑦ ᖃᐅᔨᓴᖅᑎᒻᒪᕇᑦ 

ᐃᓕᓐᓂᐊᖅᑎᑦᑎᖃᑦᑕᕆᕗᑦ ᐸᓖᓯᓄᑦ ᐃᑲᔪᕈᓐᓇᖅᓯᖁᓗᒋᑦ ᓄᓇᓕᖕᓂ ᑐᐊᕕᕐᓇᖅᑐᒥᑦ ᓴᐳᒻᒥᔾᔪᑎᖃᖅᑐᓐᓂᑦ 

ᐱᑕᖃᕐᓂᖏᒃᑯᓂ ᒪᓕᒐᓕᕆᓂᕐᒧᑦ ᑎᑎᕋᖅᑎᐊ.   

ᒪᓕᒐᓕᕆᓂᕐᒧᑦ ᖃᐅᔨᓴᖅᑎᒻᒪᕇᑦ ᑐᓴᐅᒪᑎᑦᑎᖃᑦᑕᖅᐳᖅ ᒪᓕᒐᓕᕆᓂᕐᒧᑦ ᑎᑎᕋᑎᖏᓐᓂᒃ ᐸᓖᓯᒃᑯᓐᓂᒡᓗ, 

ᐃᖅᑲᖅᑐᐃᕋᓛᑦ ᐱᓕᕆᐊᒃᓴᓂ, ᐃᓅᖃᑎᒌᓄᑦ ᐃᖅᑲᖅᑐᖅᑕᐅᖃᑦᑕᖅᑎᓪᓗᒋᑦ ᐊᔾᔨᒌᖏᑦᑐᓂᒡᓗ ᓄᓇᓕᖕᓂᑦ 

ᐊᑐᖅᑕᐅᔪᓐᓇᖅᑐᓂᒃ.    ᓄᓇᓕᖕᓂᑦ ᒪᓕᒐᓕᕆᓂᕐᒧᑦ ᖃᐅᔨᓴᖅᑎᒻᒪᕇᑦ ᓴᖅᑭᔮᖅᑎᑦᑎᖃᑦᑕᖅᐳᑦ 

ᑕᑯᔭᐅᔭᕆᐊᖃᖅᑐᓂ ᐱᔨᑦᑎᖃᑦᑕᕆᕗᓪᓗ ᓄᓇᓕᖕᓂᑦ ᑲᑎᙵᔪᓂᒃ ᐊᒻᒪ ᐱᔨᑦᑎᖃᑦᑕᖅᑐᓂ ᖃᑕᙳᑎᒌᓄᑦ 

ᐱᓂᕐᓗᖃᑦᑕᐃᒪᓕᑎᑦᑎᓂᕐᒧᑦ ᐱᖁᔭᖔᕐᑐᓂ.  

ᓄᓇᓕᖕᓂᑦ ᖃᐅᔨᓴᖅᑎᒻᒪᕇᑦ ᕿᒥᕐᕈᖃᑦᑕᖅᐳᑦ ᑕᒪᕐᒥᑦ ᑐᒃᓯᕋᐅᑎᓕᒫᓂᒃ ᑐᐊᕕᕐᓇᖅᑐᒥᑦ ᓴᐳᒻᒥᔭᐅᔾᔪᑎᑦ ᐊᒻᒪ 

ᓄᓇᓕᖕᓂᑦ ᑕᑯᖃᑦᑕᖅᑎᓪᓕᒪᔾᔪᑎᓂᒃ, ᐊᔾᔨᒌᖏᑦᑐᓂᒃ ᑐᒃᓯᕋᖅᑐᑦ ᑐᒃᓯᕋᐅᑎᖏᓐᓂᒃ, ᖁᔭᓈᖅᑕᐅᖁᔨᔪᓂ 

ᐅᕝᕙᓘᓐᓃᑦ ᐊᖏᖃᑎᒋᔭᐅᖏᑦᑐᑦ ᐊᓯᖏᓪᓗ.  ᐃᑲᔪᖃᑦᑕᕆᕗᑦ ᒪᓕᒐᓕᕆᓂᕐᒧᑦ ᑎᑎᕋᖅᑎᖏᓐᓂᒃ 

ᑐᒃᓯᕋᐅᑎᓕᕆᑎᓪᓗᒋᑦ.    

ᓄᓇᓕᖕᓂᑦ ᒪᓕᒐᓕᕆᓂᕐᒧᑦ ᖃᐅᔨᓴᖅᑎᒻᒪᕇᑦ ᐊᐅᓚᑦᑎᖃᑦᑕᕆᕗᖅ ᐅᓐᓄᐊᓕᒫᖅ ᐅᓪᓗᓗᒫᖅ ᐃᑲᔪᖅᑕᐅᒋᐊᓕᖕᓂᑦ 

ᐃᖅᑲᓇᐃᔭᕐᓇᐅᖏᑎᓪᓗᒍ ᑐᐊᕕᕐᓇᖅᑐᒥᑦ ᓴᐳᒻᒥᔭᐅᔾᔪᑎᓂ ᓇᑭᑐᐃᓐᓇᖅ ᓄᓇᕘᓕᒫᒥᑦ.  

ᓄᓇᓕᖕᓂᑦ ᒪᓕᒐᓕᕆᓂᕐᒧᑦ ᑎᑎᕋᖅᑎᖏᑦ ᐱᓕᕆᐊᒃᓴᖏᑦ ᖃᑕᙳᑎᒌᓄᑦ 
ᐱᓂᕐᓗᖃᑦᑕᐅᑎᑦᑕᐃᒪᓂᕐᒧᑦ ᐱᖁᔭᖓᓂ 
ᖃᑕᙳᑎᒌᓄᑦ ᐱᓂᕐᓗᖃᑦᑕᐅᑎᑦᑕᐃᓕᒪᑎᑦᑎᓂᕐᒧᑦ ᐱᖁᔭᖓᓂ ᐱᔨᑦᑎᕆᓕᖕᓂᑦ ᒪᓕᒐᓕᕆᓂᕐᒧᑦ ᑎᑎᕋᖅᑎᖏᑦ 

ᐱᓕᕆᖃᑎᖃᖃᑦᑕᖅᐳᑦ ᒪᓕᒐᓕᕆᓂᕐᒧᑦ ᖃᐅᔨᓴᖅᑎᒻᒪᕆᓂᒃ ᑲᔪᓯᑎᑦᑎᕙᒃᖢᑎᒃ ᐱᓕᕆᐊᒃᓴᓂ.   ᓄᓇᓕᖕᓂᑦ 

ᒪᓕᒐᓕᕆᓂᕐᒧᑦ ᑎᑎᕋᖅᑎᑦ ᐱᓕᕆᐊᖃᖅᐸᒃᐳᑦ ᐊᒻᒪ/ᐅᕝᕙᓘᓐᓃᑦ ᐃᑲᔪᖅᐸᒃᖢᑎᑦ ᑐᐊᕕᕐᓇᖅᑐᒥᑦ ᓴᐳᒻᒥᔭᐅᔾᔪᑎᓂᒃ 

ᐊᒻᒪ ᓄᓇᓕᖕᓂᑦ ᐊᑲᐅᓂᖅᓴᑰᖅᑎᑦᑎᓇᓱᐊᕈᑎᑦ ᑐᒃᓯᕋᐅᑎᖏᓐᓂ, ᐱᖃᑕᐅᒋᕗᖅ ᑐᖅᑯᓯᓂᖅ ᑕᑕᑎᒐᒃᓴᓂ, 

ᓈᓚᖕᓂᖃᖅᑎᑦᑎᓂᖅ ᖃᑕᙳᑎᒌᓄᑦ ᐱᓂᕐᓗᖃᑦᑕᐅᑎᑦᑕᐃᓕᒪᔾᔪᑎᑦᑎᓂᕐᒧᑦᐱᖁᔭᖓᓂ ᐃᖅᑲᖅᑐᐃᔨᕋᓛᓄᑦ ᐊᒻᒪ 

ᐃᑲᔪᖅᖢᑎᒃ ᐊᔾᔨᒌᖏᑦᑐᓂ ᑐᒃᓯᕋᐅᑎᓂ, ᖁᔭᓈᕆᐊᖃᖅᑐᓂ ᐅᕝᕙᓘᓐᓃᑦ ᐊᖏᖃᑎᒋᔭᐅᖏᑎᓪᓗᒍ 

ᐊᑐᖁᔭᐅᓯᒪᔪᒥᒃ.   ᓄᓇᓕᖕᓂᑦ ᒪᓕᒐᓕᕆᓂᕐᒧᑦ ᑎᑎᕋᖅᑎᑦ ᑭᐅᖃᑦᑕᕆᕗᖅ ᐊᐱᖅᑯᑎᓂᒃ ᐊᑐᖅᑕᐅᖁᔨᔪᓂ, ᐊᒻᒪ 

ᑭᐅᒋᐊᖅᑎᓄᑦ ᐃᑲᔪᕐᓂᓴᒨᖁᓗᒋᑦ ᐃᓅᓯᓕᕆᔨᓐᓂ, ᐱᓗᐊᖅᑐᒥ ᑖᒃᑯᐊ ᐱᖁᔭᖏᑦ ᐃᖅᑲᓇᐃᔭᕋᓛᖅ 

ᐊᑐᓕᖁᔨᖏᓐᓂᒃ.  ᐊᑦᑕᕐᓇᖅᑐᒦᖁᓇᒋᑦ ᐸᕐᓇᐃᖃᑦᑕᖅᐳᑦ ᐸᖅᑭᔭᐅᔭᕇᖅᑎᓪᓗᒋᑦ ᐊᓯᖏᓪᓗ 

ᐃᑲᔪᕐᓂᖅᓴᐅᒧᐊᖅᑕᐅᓗᑎᒃ ᐋᓐᓂᐊᕕᖕᓂᑦ, ᐃᓄᓕᕆᔨᒃᑯᑦ ᐊᒻᒪ ᐱᕋᔭᒃᑕᐅᔪᓄᑦ ᐱᔨᑦᑎᕐᕕᐊᓂ 

ᐃᑲᔪᖅᑕᐅᔭᕆᐊᖃᖅᑎᓪᓗᒋᑦ.   

2016/2007−ᒥᑦ ᖃᑕᙳᑎᒌᓄᑦ ᐱᓂᕐᓗᖃᑦᑕᐅᑎᑦᑕᐃᓕᒪᔾᔪᑎᑦ ᐱᖁᔭᖓᓂ 
ᐃᓕᓐᓂᐊᕐᓂᕆᓚᐅᖅᑕᖏᑦ 
2016/2017-ᒥᑦ, ᐃᖅᑲᓇᐃᔭᕐᕕᐊᓂ ᐋᖅᑮᓚᐅᖅᐳᑦ ᒪᕐᕈᐃᓕᖓᔪᒥᒃ ᐃᓕᓐᓂᐊᕈᑎᓂᒃ ᑖᒃᑯᓂᖓ ᒪᓕᒐᓕᕆᓂᕐᒧᑦ 

ᖃᐅᔨᓴᖅᑎᒻᒪᕆᓄᑦ, ᓄᓇᓕᖕᓂᑦ ᒪᓕᒐᓕᕆᓂᕐᒧᑦ ᑎᑎᕋᖅᑎᓄᑦ ᐊᒻᒪ ᐃᖅᑲᖅᑐᐃᕋᓛᑦ ᓈᓚᖕᓂᖃᖅᑎᓪᓗᒋᑦ 

ᖃᑕᙳᑎᒌᓄᑦ ᐱᓂᕐᓗᖃᑦᑕᐅᑎᑦᑕᐃᓕᒪᓂᕐᒧᑦ ᐱᖁᔭᖓᓂ.   ᐃᓕᓐᓂᐊᖅᑎᑦᑎᖃᑎᒌᓚᐅᖅᑐᑦ ᑭᒡᒐᖅᑐᐃᔪᓕᒫᓄᑦ 

ᐃᓱᒫᓗᑎᒥᖕᓂᑦ ᐱᖁᔭᖓᓂ ᑐᑭᓕᐅᕋᓱᓚᐅᖅᐳᑦ ᐊᐅᓚᑦᑎᓇᓱᒃᑎᓪᓗᒋᓪᓗ   ᒪᕐᕈᐃᓕᖓᓪᓗᑎᒃ ᐊᕕᒃᑕᐅᓯᒪᓗᑎᒃ 

ᐃᓕᓐᓂᐊᕈᑎᐅᓚᐅᖅᐳᑦ.   

ᑭᕙᓪᓕᐊᒥᐅᑦ ᕿᑎᕐᒥᐅᓪᓗ ᓄᓇᖓᓂ ᒪᓕᒐᓕᕆᓂᕐᒧᑦ ᑎᑎᕋᖅᑎᖏᑦ ᐃᓕᓐᓂᐊᓚᐅᖅᐳᑦ − 
ᕖᓐᕗᐊᕆ 2017-ᖑᑎᓪᓗᒍ.  
ᐅᖃᐅᓯᓚᐅᖅᑐᑦ ᐅᑯᐊᖑᓚᐅᖅᐳᑦ:  

 “ᐱᓕᕆᖃᑎᖃᑦᑎᐊᕐᓂᖅ ᐱᕋᔭᒃᑕᐅᔪᓄᑦ ᐋᓐᓂᖅᓱᖅᑕᐅᔪᖃᖅᑎᓪᓗᒍ’ ᐃᓕᓐᓂᐊᖅᑎᑦᑎᓗᑎᒃ 
ᐱᕋᔭᒃᑕᐅᔪᓕᕆᔨᒃᑯᓐᓂᑦ ᐃᖃᓗᖕᓂᑦ;   

 ᐃᑲᔪᖅᑕᒥᓂᒃ ᐊᐱᖅᓱᕈᓐᓇᖅᓯᓂᕐᒧᑦ (ᑐᒃᓯᕋᖅᑎᓪᓗᒋᑦ ᓂᕈᐊᖅᑎᓪᓗᒋᑦ ᖃᑕᙳᑎᒌᓄᓪᓗ 
ᐱᓂᕐᓗᖃᑦᑕᐅᑦᑕᐃᓕᒪᓂᕐᒧᑦ ᐱᖁᔭᖓᓂ/ᐅᖃᐅᓯᐅᓯᒪᔪᓄᑦ ᓱᓕᓂᕋᕈᑎᓂᒃ);  

 ᓴᖅᑭᔮᖅᑎᑦᑎᓚᐅᖅᐳᑦ ᐊᖓᔪᖅᑳᖓᓂ ᖃᑕᙳᑎᒌᓄᑦ ᐱᓂᕐᓗᒃᑕᐃᑦᑕᐃᓕᒪᑎᑦᑎᓂᕐᒧᑦ ᐱᖁᔭᖓᓂ 
ᐃᖅᑲᖅᑐᐃᔨᕋᓛᖓᓂ ᓂᑰ ᓯᒃᒪ;  

 ᐃᓕᓐᓂᐊᖅᑎᑕᐅᓚᐅᖅᐳᑦ ᖃᑕᙳᑎᒌᓄᑦ ᐱᓂᕐᓗᖃᑦᑕᐅᑎᑦᑕᓕᒪᓂᕐᒧᑦ ᐱᖁᔭᖓᓂ ᖃᐅᔨᒪᑎᑦᑎᓂᕐᒧᑦ 
ᓯᕗᒻᒧᐊᒃᑎᑦᑎᓂᕐᒧᓪᓗ (ᐱᖃᑕᐅᕗᑦ ᐃᑲᔪᖅᑕᐅᔾᔪᑎᑦ) 

 ᐅᓂᒃᑳᓕᐊᑦ ᑭᖑᓂᐊᓂ ᖃᑕᙳᑎᒌᓄᑦ ᐱᓂᕐᓗᖃᑦᑕᐅᑎᑦᑎᑕᐅᓕᒪᓂᕐᒧᑦ ᐱᖁᔭᖓᓂ ᐃᑲᔪᖅᑕᐅᔪᑦ; ᐊᒻᒪ  
 ᖃᑕᙳᑎᒌᓄᑦ ᐱᓂᕐᓗᖃᑦᑕᐅᑎᑕᐃᓕᒪᓂᕐᒧᑦ ᐱᖁᔭᖓᓂ ᑭᒡᓕᓯᓂᐊᖅᑕᐅᓚᐅᖅᓯᒪᔪᑦ 

ᐅᓂᒃᑳᕆᔭᐅᓚᐅᖅᑐᓪᓗ.   

ᐅᐊᖕᓇᖓᓂ ᓂᒋᐊᓂᒡᓗ ᕿᑭᖅᑖᓗᖕᒥᑦ ᒪᓕᒐᓕᕆᓂᔨᓄᑦ ᑎᑎᕋᖅᑎᓂ 
ᐃᓕᓐᓂᐊᖅᑕᐅᓚᐅᖅᓯᒪᔪᑦ − ᒫᔾᔨ 2017−ᒥᑦ  
ᐅᖃᐅᓯᓚᐅᖅᑐᑦ ᐅᑯᐊᖑᓚᐅᖅᐳᑦ:  
 ᕿᒥᕐᕈᔭᐅᓂᖓ ᐃᖃᑕᙳᑎᒌᓄᑦ ᐱᓂᕐᓗᖃᑦᑕᐅᑎᑦᑎᑕᐅᓕᒪᓂᕐᒧᑦ ᐱᖁᔭᖓ;  
 ᕿᒥᕐᕈᔭᐅᓂᖓ ᑐᐊᕕᕐᓇᖅᑐᒥᑦ ᓴᐳᒻᒥᔾᔪᑎᓕᕆᔾᔪᑎᑦ ᐊᒻᒪ ᓄᓇᓕᖕᓄᑦ ᐱᓂᕐᓗᖃᑦᑕᑎᑕᐃᓕᒪᔾᔪᑎᓄᑦ 

ᑐᒃᓯᕋᐅᑎᖏᑦ.  
 ᐊᑲᐅᓂᖅᓴᒃᑰᕆᐊᖅᑎᑦᑎᓇᓱᖕᓂᖅ ᐊᒻᒪ ᑕᑯᖃᑦᑕᐃᑎᑦᑕᐃᓕᒪᔾᔪᑎᑦ ᐱᓕᕆᐊᖑᖃᑦᑕᖅᑐᑦ;  
 ᓯᕗᒻᒪᒃᓴᐃᓇᓱᐊᕐᓂᖅ ᖃᑕᙳᑎᒌᓄᑦ ᐱᓂᕐᓗᖃᑦᑕᐅᑎᑦᑕᐃᓕᒪᓂᕐᒧᑦ ᐱᖁᔭᖓᓂ 

ᑲᑎᖅᓱᐃᔭᕆᐊᖃᕆᐊᖃᓪᓚᕆᖕᓂᖏᓐᓄᑦ.  
 ᖃᓄᖅ ᑐᓴᐅᒪᓂᖅᓴᐅᒃᑲᓐᓂᓕᕈᓐᓇᒪᖔᑕ ᖃᑕᙳᑎᒌᓄᑦ ᐱᓂᕐᓗᖃᑦᑕᐅᑎᑦᑕᐃᓕᒪᓂᕐᒧᑦ ᐱᖁᔭᖓᓂ ᐊᒻᒪ 

ᐃᓅᓕᓴᑎᐅᔪᓐᓇᖅᑐᓂ.  
 ᖃᓄᖅ ᒪᓕᒐᓕᕆᓂᕐᒧᑦ ᑎᑎᕋᖅᑎᖏᑦ ᐊᒻᒪ ᒪᓕᒐᓕᕆᓂᕐᒧᑦ ᑲᑎᒪᔨᕋᓛᖏᑦ ᐱᓕᕆᖃᑎᒌᒍᓐᓇᕐᒪᖔᑕ 

ᖃᑕᙳᑎᒌᓄᑦ ᐱᓂᕐᓗᖃᑦᑕᐅᑎᑦᑕᐃᓕᒪᓂᕐᒧᑦ ᐱᖁᔭᖓᓂ ᓄᓇᓕᓂᖔᕐᓗᑎᒃ; ᐊᒻᒪ  
 “ᐱᓕᕆᐊᖃᑦᑎᐊᕐᓂᖅ ᐱᕋᔭᒃᑕᐅᔪᕕᓂᕐᓄᑦ ᓂᙵᖅᑕᐅᓂᒃᑯᑦ”, ᓴᖅᑭᑕᐅᓯᒪᔪᒥᒃ ᐱᕋᔭᒃᑐᓕᕆᔨᓄᑦ 

ᐃᖃᓗᖕᓂᑦ.   

ᐃᓗᓕᐅᑎᓗᒍ, ᓄᓇᓕᖕᓂᑦ ᒪᓕᒐᓕᕆᓂᕐᒧᑦ ᖃᐅᔨᓴᖅᑎᒻᒪᕇᑦ ᓄᓇᓕᖕᓂᑦ ᐳᓚᕋᓚᐅᖅᐳᑦ ᐊᕐᕌᒍᓕᒫᖅ 

ᑐᐊᕕᕐᓇᖅᑐᒥᑦ ᓴᐳᒻᒥᔾᔪᑎᓕᕆᓗᑎᒃ ᐃᓕᓐᓂᐊᖅᑎᑕᐅᓪᓗᑎᒃ ᐸᓖᓯᒃᑯᓐᓂᖔᖅᑐᓂ, ᐃᑲᔪᖅᑕᐅᔪᓐᓇᖁᓗᒋᑦ 

ᐃᓕᓐᓂᐊᖅᑎᑕᐅᓗᑎᒡᓗ ᒪᓕᒐᓕᕆᓂᕐᒧᑦ ᑎᑎᕋᖅᑎᖏᓐᓂ ᖃᐅᔨᓴᕐᓂᖃᕐᓗᑎᒡᓗ ᐊᒻᒪ ᓄᓇᓕᖕᓂᑦ ᓴᖅᑭᑕᐅᓗᓂ 

ᓯᕗᒻᒧᐊᒍᑎᓂ ᑐᓴᐅᒪᑎᑦᑎᑲᓐᓂᕋᓱᐊᕐᓗᑎᒃ ᖃᑕᙳᑎᒌᓄᑦ ᐱᓂᕐᓗᖃᑦᑕᐅᑎᑦᑕᐃᓕᒪᓂᕐᒧᑦ ᐱᖁᔭᖓᓂ.  

2016/2017-ᒥᑦ ᑭᓪᓕᓯᓂᐊᖅᑕᐅᓚᐅᖅᑐᑦ ᑐᓴᒐᒃᓴᑦ ᑐᐊᕕᕐᓇᖅᑐᓄᑦ ᓴᐳᒻᒥᔾᔪᑎᑦ ᐊᒻᒪ 
ᓄᓇᓕᖕᓂᑦ ᐱᓂᕐᓗᖃᑕᐅᑎᑕᐃᓕᒪᔾᔪᑎᓄᑦ   
ᑐᐊᕕᕐᓇᖅᑐᓄᑦ ᓴᐳᒻᒥᔾᔪᑎᑦ ᐊᑐᖅᑕᐅᖃᑦᑕᓂᖅᐹᖑᖃᑕᐅᕗᑦ ᑕᐃᑲᓂᖔᖅᑐᒥᑦ ᖃᑕᙳᑎᒌᓄᑦ 

ᐱᓂᕐᓗᖃᑦᑕᐅᑎᑦᑕᐃᓕᒪᓂᕐᒧᑦ ᐱᖁᔭᖓᓂ (ᑕᑯᓗᒍ ᐊᒡᒐᖅᓯᒪᔪᖅ).  ᑭᓯᐊᓂᑦᑕᐅᖅ, ᓯᕗᓪᓕᕐᒥᑦ ᐱᖁᔭᖓᑦ 

ᐱᔭᐅᓇᓱᓪᓗᐊᑕᓚᐅᖅᐳᖅ, ᓄᓇᓕᖕᓂᑦ ᐱᓂᕐᓗᖃᑕᑎᑕᐃᓕᒪᔾᔪᑎᑦ ᐊᑐᖅᑕᐅᖃᑦᑕᕐᓂᖅᐹᖑᒋᕗᖅ.  ᑕᕝᕙᓂ 

ᐃᓱᒫᓗᑎᖓ ᐃᓱᒪᒋᔭᐅᖏᑦᑐᖅ, ᓄᓇᓕᖕᓂᑦ ᒪᓕᒐᓕᕆᓂᕐᒧᑦ ᖃᐅᔨᓴᖅᑎᒻᒪᕇᑦ ᐊᒻᒪ ᒪᓕᒐᓕᕆᓂᕐᒧᑦ ᑎᑎᕋᖅᑎᖏᑦ 

ᑲᔪᖏᖅᓴᐃᖏᓐᓇᕐᓂᐊᖅᑐᑦ ᐊᑐᖅᑕᐅᓂᖓᓗ ᓄᓇᓕᖕᓄᑦ ᐱᓂᕐᓗᖃᑦᑕᐅᑎᑦᑕᐃᓕᒪᔾᔪᑎᖏᓐᓂᒃ.   

ᖃᔅᓯᒐᓚᑦ ᐱᔾᔪᑎᑦ ᐃᑲᔫᑎᐅᔪᓐᓇᖅᑐᑦ ᖃᔅᓰᓐᓇᐅᓗᐊᖅᑐᑦ ᓄᓇᓕᖕᓂᑦ ᐱᓂᕐᓗᖃᑕᑎᑕᐃᒪᓕᒪᔾᔪᑎᓂᒃ 

ᑐᒃᓯᕋᐅᑎᐊᓂ (ᑕᑯᓗᒍ ᐊᒡᒍᖅᓯᒪᓂᖓ).  ᓇᖕᒥᓂᖅ ᐱᓕᕆᐊᖑᒋᐊᓕᒃ, ᑕᒪᕐᒥᑦ ᑐᒃᓯᕋᖅᑐᖅ ᑭᐅᒋᐊᑎᓪᓗ 

ᐃᓅᓯᓕᕆᔨᒻᒥ ᐅᐸᒃᑐᐃᓐᓇᒋᐊᓖᑦ ᐃᓅᖃᑎᖃᑦᑎᐊᕈᓐᓇᖅᓯᒃᑲᓐᓂᖁᓗᒋᑦ ᐱᓂᕐᓗᒃᑕᐅᖃᑕᕈᓐᓂᖅᐹᓪᓕᖁᓗᒋᑦ 

ᐃᓚᔭᐊᕇᑦ.    

ᒪᓕᒐᓕᕆᓂᕐᒧᑦ ᑎᑎᕋᖅᑎᑦ ᐃᑲᔪᓐᓂᓴᒨᖅᑎᑦᑎᒐᔪᖏᒻᒪᑕ ᖃᑕᙳᑎᒌᓄᑦ ᐱᓂᕐᓗᒃᑕᐅᔪᓄᑦ ᑭᓯᐊᓂ 

ᑐᐊᕕᕐᓇᖅᑑᓕᕌᖓᒥᒃ ᐊᒻᒪ ᑐᐊᕕᕐᓇᖅᑐᓄᑦ ᐊᑲᐅᓂᖅᓴᒃᑰᕆᐊᖅᑎᑦᑎᓇᓱᓕᕈᑎᒃ ᑭᓱᐊᓂ.  ᑕᐃᒪᓐᓇ ᓄᓇᓕᖕᓄᑦ 

ᐱᓂᕐᓗᖃᑦᑕᑎᑕᐃᓕᒪᔾᔪᑎᑦ ᐱᓕᕆᐊᖃᑦᑕᕐᒪᑕ ᓇᖕᒥᓂᖅ ᑐᒃᓯᕋᖅᑐᒧᑦ ᑭᐅᔨᒧᓪᓗ, ᑭᐅᔨ ᐱᖃᑕᐅᔪᒪᖏᖢᓂ 

ᐊᖏᖏᒐᔪᒃᑐᑦ.  ᑕᒪᕐᒥᑦ ᑐᒃᓯᕋᖅᑐᖅ ᑭᐅᔨᓗ ᐱᖃᑕᐅᔪᒪᔪᐃᓐᓇᐅᓐᓂᕈᑎᒃ ᐊᒻᒪ ᐃᓅᓯᓕᕆᔭᐅᖏᓐᓇᕐᓗᑎᒃ, 

ᐃᓅᓯᕆᓂᐊᖅᑕᒥᓂᒃ ᐸᕐᓇᒌᖅᓯᒪᓕᖅᑎᓪᓗᒋᑦ, ᐱᖃᑕᐅᔪᓐᓇᖅᑐᖅ ᓈᓚᖕᓂᖃᕈᒪᔪᓐᓃᒐᔪᒃᐳᑦ ᓱᖃᐃᒻᒪᑦ 

ᐊᖏᖃᑎᒌᒃᓯᒪᓕᕇᕐᒪᑕ ᐃᓅᓯᓕᕆᔭᐅᓂᐊᕐᓗᑎᒃ.  ᑕᐃᒪᐃᒻᒪᑦ, ᓄᓇᓕᖕᓂᑦ ᐱᓂᕐᓗᖃᑕᑎᑕᐃᓕᒪᔾᔪᑎᑦ 

ᑐᓂᔭᐅᒐᔪᖏᓚᑦ.  

ᓄᓇᓕᖕᓂᑦ ᐱᓂᕐᓗᖃᑕᑎᑕᐃᓕᒪᔾᔪᑎᑦ ᐊᑐᖅᑕᐅᔪᓐᓇᖅᓯᔫᒥᖁᓗᒋᑦ, ᓄᓇᓕᖕᓂᑦ ᒪᓕᒐᓕᕆᔩᑦ ᑲᑎᖅᓱᐃᖏᓐᓇᖅᐳᑦ 

ᐃᓕᓐᓂᐊᖅᑎᑦᑎᕙᒃᖢᑎᒡᓗ ᐸᓖᓯᓂ, ᐃᓅᓯᓕᕆᔨᑦ ᐊᒻᒪ ᐋᓐᓂᐊᕕᖕᒥᑦ ᐃᖅᑲᓇᐃᔭᖅᑎᓄᑦ ᐃᓚᔮᕇᑦ 

ᐃᑲᔪᖅᑕᐅᔭᕆᐊᖃᕐᓂᕈᑎᒃ ᖃᐅᔨᒐᔭᕐᒪᑕ ᓄᓇᓕᖕᓄᑦ ᐱᓂᕐᓗᖃᑕᑎᑕᐃᓕᒪᔾᔪᑎᓄᑦ.   ᒪᓕᒐᓕᕆᓂᕐᒧᑦ ᑎᑎᕋᖅᑎᑦ 

ᖃᐅᔨᒪᒃᑲᓐᓂᖅᑎᑕᐅᖏᓐᓇᕐᓗᑎᒃ ᓄᓇᓕᖕᓂᖔᖅᑐᓂ ᐱᔨᑦᑎᐅᑎᓂ ᓄᓇᓕᖕᓂᑦ ᑕᑯᖃᑦᑕᐅᑦᑕᐃᓕᒪᔾᔪᑎᓂ 

ᐱᔪᓐᓇᕐᓂᖏᓐᓄᑦ ᖃᐅᔨᒪᔪᓐᓇᖁᓗᒋᑦ ᖃᑕᙳᑎᒌᑦ ᐊᑦᑕᕐᓇᖅᑐᒦᓕᖅᑎᓪᓗᒋᑦ.   ᖃᖓᒍᒃᑲᓐᓂᖅ, ᒪᓕᒐᓕᕆᓂᕐᒧᑦ 

ᑎᑎᕋᖅᑎᑦ ᐅᖃᖃᑎᖃᑦᑕᕆᕗᑦ ᑐᐊᕕᕐᓇᖅᑐᓂ ᓴᐳᒻᒥᔾᔪᑎᓂ ᑐᒃᓯᕋᖅᑐᓄᑦ  ᓄᓇᓕᖕᓂᑦ 

ᑐᑯᖃᑦᑕᐅᑎᑦᑕᐃᓕᒪᔾᔪᑎᓄᑦ ᐃᓱᒪᒋᔭᐅᔭᕆᐊᖃᕐᓂᕈᑎᒃ, ᐃᑲᔪᓐᓂᖅᓴᐅᔪᓐᓇᖅᓯᖁᓗᒋᑦ ᖃᑕᙳᑎᒌᖑᔪᑦ 

ᑲᑎᙵᐃᓐᓇᕈᒪᓐᓂᕈᑎᒃ.   ᓄᓇᓕᖕᓂᑦ ᒪᓕᒐᓕᕆᓂᕐᒧᑦ ᖃᐅᔨᓴᖅᑎᒻᒪᕇᑦ ᓴᖅᑭᔮᖅᑎᑦᑎᖃᑦᑕᖅᐳᑦ 

ᑐᓴᖅᑎᑦᑎᕙᒃᖢᑎᒡᓗ ᓄᓇᓕᖕᓂᑦ ᐳᓚᕋᑦᑕᕌᖓᒥᒃ ᐱᔨᑦᑎᕆᐊᖃᖅᑐᓕᒫᓄᑦ ᖃᐅᔨᒪᔪᓐᓇᖁᓗᒋᑦ ᑐᐊᕕᕐᓇᖅᑐᒥᑦ 

ᓴᐳᒻᒥᔾᔪᑎᓂ/ᓄᓇᓕᖕᓂᑦ ᑕᑯᖃᑦᑕᐅᑎᑦᑕᐃᓕᒪᔾᔪᑎᓂᒃ ᓈᒻᒪᒃᑐᒥᑦ ᐃᑲᔪᕐᓂᖅᓴᒨᕈᑎᐅᔭᕆᐊᖃᖅᑐᓂ.   

ᐃᑲᔪᖅᑕᐅᕆᐊᖃᓪᓚᕆᖕᓂᖓ ᐱᖁᔭᖅ ᐱᓕᕆᐊᖑᖁᓗᒍ 
ᖃᑕᙳᑎᒌᓄᑦ ᐱᓂᕐᓗᖃᑦᑕᐅᑎᑦᑕᐃᓕᒪᓂᕐᒧᑦ ᐱᖁᔭᖅ ᐱᓕᕆᐊᒃᓴᓪᓚᑕᕆᕙ ᓄᓇᓕᖕᓂᑦ ᒪᓕᒐᓕᕆᓂᕐᒧᑦ 

ᑎᑎᕋᖅᑎᖏᑦ ᖃᐅᔨᒪᑎᑦᑎᕙᒡᓗᑎᒃ ᐊᒃᑐᖅᑕᐅᔪᓐᓇᕐᓂᖓᓂ ᖃᑕᙳᑎᒌᑦ ᐱᓂᕐᓗᖃᑦᑕᐅᑎᖃᑦᑕᖅᑐᓄᑦ, 

ᐊᑐᖅᑕᐅᓲᓂ ᐱᓂᕐᓗᑕᐅᑦᑕᐃᓕᒪᓂᕐᒧᑦ ᐊᑐᐃᓐᓇᐅᑎᑦᑎᓗᑎᒡᓗ ᐃᑲᔪᖅᑕᐅᒋᐊᓕᖕᓂᑦ ᐱᓂᕐᓗᒃᑕᐅᔪᓂ.   



  

10 | ᒪ ᒃ ᐱ ᖅ ᑐ ᒐ ᖅ  
 

ᓄᓇᕗᒻᒥᐅᓂ ᓄᓇᓕᖕᓂᑦ ᒪᓕᒐᓕᕆᔨᑦ ᖃᐅᔨᒪᑎᑦᑎᓇᓱᐃᓐᓇᕐᓂᐊᖅᐳᑦ ᓇᒧᙵᕈᓐᓇᕐᒪᖔᑕ ᑐᐊᕕᕐᓇᖅᑐᒥᑦ 

ᓴᐳᒻᒥᔾᔪᑎᓂᑦ ᐅᕝᕙᓘᓐᓃᑦ ᓄᓇᓕᖕᓂᑦ ᑕᑯᖃᑦᑕᐅᑎᑦᑕᐃᓕᒪᔾᔪᑎᓂᒃ.  

ᖃᑕᙳᑎᒌᓄᑦ ᐱᓂᕐᓗᖃᑕᐅᑦᑎᑕᐃᓕᒪᔾᔪᑎᑦ ᐱᓕᕆᖃᑎᒌᒃᓲᖑᕗᑦ ᐃᖏᕋᓂᖏᓐᓂᒃ ᐃᖅᑲᓇᐃᔭᖅᑎᓄᑦ, 

ᑲᑐᔾᔨᖃᑎᒌᓄᑦ ᐊᒻᒪ ᓇᖕᒥᓂᖃᑎᖃᖅᑎᓂ ᑖᒃᑯᓂᖓ ᑲᑎᙵᔪᓂᒃ ᐱᓕᕆᐊᖃᓲᓂᒃ ᑕᔅᓱᒪ ᐱᖁᔭᖓᓂ.   

ᓄᓇᓕᖕᓂᑦ ᒪᓕᒐᓕᕆᓂᖅ ᑐᕌᒐᕆᕙ ᐃᓕᓴᖅᓯᒃᑲᓐᓂᖃᑦᑕᖁᓗᒋᑦ ᐱᓕᕆᖃᑎᒌᒃᑐᓂ ᐃᓱᒫᓗᑎᓂ 

ᓇᓗᓇᐃᖅᓯᖃᑦᑕᕐᓗᑎᒃ ᐱᓕᕆᒃᓴᖏᓐᓂᒃ ᖃᑕᙳᑎᒌᓄᑦ ᐱᓂᕐᓗᖃᑦᑕᐅᑎᑦᑕᐃᓕᒪᔾᔪᑎᓂᒃ.  

ᓄᓇᓕᖕᓂᑦ ᒪᓕᒐᓕᕆᓂᕐᒧᑦ ᐃᖅᑲᓇᐃᔭᕐᕕᐊᓂ ᐃᖅᑲᓇᐃᔮᓗᐊᑕᖃᖅᐳᑦ ᐋᖅᑭᒃᓱᐃᔪᓐᓇᖅᑐᓂ 

ᐃᖅᑲᓇᐃᔭᓕᒪᔪᓂᒡᓗ ᐃᓄᖃᖏᑦᑕᕌᖓᒥᒃ ᓄᓇᓕᖕᓂᑦ ᒪᓕᒐᓕᕆᓂᕐᒧᑦ ᖃᐅᔨᓴᖅᑎᒻᒪᕆᐊ ᐊᒻᒪ ᖃᑕᙳᑎᒌᓄᑦ 

ᐱᓂᕐᓗᖃᑦᑕᐅᑎᑦᑕᐃᓕᒪᔾᔪᑎᓂᒃ ᐱᖁᔭᖓᓂ ᐊᐅᓚᑦᑎᔨᐅᑉ ᐃᓂᖓᓂ.  

ᓄᓇᓕᖕᓂᑦ ᒪᓕᒐᓕᕆᓂᕐᒧᑦ ᐊᒡᒍᖅᓯᒪᕝᕕᐊ ᐃᓕᓐᓂᐊᖅᑎᑦᑎᓇᓱᐃᓐᓇᕐᓂᐊᖅᐳᑦ ᓄᓇᓕᖕᓂᑦ ᒪᓕᒐᓕᕆᓂᕐᒧᑦ 

ᑎᑎᕋᖅᑎᖏᓐᓂᒃ, ᓄᓇᓕᖕᓂᑦ ᒪᓕᒐᓕᕆᓂᕐᒧᑦ ᑲᑎᒪᔨᕋᓛᖏᓐᓂᒃ ᐊᓯᖏᓂᒡᓗ ᓇᖕᒥᓂᖃᑎᖃᖅᑐᓂ 

ᖃᑕᙳᑎᒌᓄᑦ ᐱᓂᕐᓗᖃᑦᑕᐅᑎᑦᑎᑕᐃᓕᒪᓂᕐᒧᑦ ᐱᖁᔭᖓᓂ.  ᑲᔪᓯᓗᒍ, ᓄᓇᓕᖕᓂᑦ ᒪᓕᒐᓕᕆᓂᕐᒧᑦ 

ᐃᖅᑲᓇᐃᔭᕐᕕᐊ ᐃᓕᓐᓂᐊᖅᑎᑦᑎᑲᓐᓂᕈᒪᕗᑦ, ᐃᓕᓐᓂᐊᖅᑎᑦᑎᓗᑎᒃ/ᑭᒃᑯᑐᐃᓐᓇᕐᓄᑦ ᓈᓚᖕᓂᖃᖅᑎᑦᑎᓗᑎᒃ, 

ᐱᕋᔭᒃᑕᐃᓕᒪᑎᑦᑎᓂᕐᒧᑦ ᓄᓇᕗᒻᒥᑦ ᐃᓚᖓᓂ ᐱᓇᓱᐊᖅᑖ ᐱᓇᓱᐊᖅᑕᐅᔪᓪᓗ ᑕᐃᑲᓂ ᖃᑕᙳᑎᒌᓄᑦ 

ᐱᓂᕐᓗᖃᑦᑕᐅᑎᑦᑕᐃᓕᒪᓂᕐᒧᑦ ᐱᖁᔭᖓᓂ.    

ᐊᒡᒍᖅᓯᒪᔪᖅ:  2016/17−ᒥᑦ ᑭᒡᓕᓯᐊᖅᑕᑦ  

ᑐᒃᓯᕋᐅᑎᑦ ᐊᑐᖅᑕᐅᓚᐅᖅᑐᑦ ᑕᐃᑲᓂ ᖃᑕᙳᑎᒌᓄᑦ ᐱᓂᒃᓗᖃᑦᑕᐅᑦᑎᑕᐅᓕᒪᓂᕐᒧᑦ ᐱᖁᔭᖓᓂ ᕿᑭᖅᑖᓗᖕᒥᑦ 2016/17-ᒥᑦ  

ᓄᓇᓕᒃ  
ᑐᐊᕕᕐᓇᖅᑐᓂ 
ᓴᐳᒻᒥᔭᐃᔾᔪᑎᓄᑦ 

ᑐᒃᓯᕋᐅᑎᑦ  

ᑐᐊᕕᕐᓇᖅᑐᓂ 
ᓴᐳᒻᒥᔭᐃᔾᔪᑎᓄ

ᑦ ᑮᓇᐅᔭᑦ 
ᑐᓂᕐᕈᓯᐊᑦ  

ᑐᐊᕕᕐᓇᖅᑐᓂ 
ᓴᐳᒻᔭᐃᔾᔪᑎᓄᑦ 

ᖁᔭᓐᓈᖅᑕᐅᔪᕕᓃ
ᑦ 

ᑐᐊᕕᕐᓇᖅᑐᓂ 
ᓴᐳᒻᒥᔭᐃᔾᔪᑎᓄ
ᑦ ᐊᔾᔨᒌᖏᑦᑐᑦ 

ᓄᓇᓕᖕᓂᑦ 
ᑕᑯᖃᑦᑕᐅᑎᑦᑕᐃᓕᒪᔾᔪᑎᓄ

ᑦ ᑐᒃᓯᕋᖅᑎᑦ 
ᑕᑯᖃᑦᑕᐅᑎᑦᑕᐃᓕᒪᔾᔪᑎᓄ

ᑦ ᑮᓇᐅᔭᑦ ᐊᑦᑐᓯᐊᑦ 

ᓄᓇᓕᖕᓂᑦ   

ᓴᓂᑭᓗᐊᖅ  2 2 0 0 0 0 

ᑭᙵᐃᑦ 2 2 0 0 0 0 

ᑲᖏᖅᖢᒑᐱᒃ  1 0 0 0 0 0 

ᐃᖃᓗᐃᑦ  17 17 0 0 0 0 

ᑭᒻᒥᕈᑦ  1 1 0 0 0 0 

ᕿᑭᖅᑕᕐᔪᐊᖅ  0 0 0 0 0 0 

ᐸᖕᓂᖅᑑᖅ  0 0 0 0 0 0 

ᐃᒃᐱᐊᕐᔪᒃ  0 0 0 0 0 0 

ᒥᑦᑎᒪᑕᓕᒃ 3 3 1 0 0 0 

ᐃᒡᓗᓕᒃ 0 0 0 0 0 0 

ᓴᓂᕋᔭᒃ 0 0 0 0 0 0 

ᐊᐅᓱᐃᑦᑐᖅ 0 0 0 0 0 0 

ᖃᐅᓱᐃᑦᑐᖅ 0 0 0 0 0 0 

ᑲᑎᓗᒋᑦ  26 25 1 0 0 0 
ᑐᒃᓯᕋᐅᑎᑦ ᐊᑐᖅᑕᐅᓚᐅᖅᑐᑦ ᑕᐃᑲᓂ ᖃᑕᙳᑎᒌᓄᑦ ᐱᓂᒃᓗᖃᑕᐅᑦᑎᑕᐃᓕᒪᓂᕐᒧᑦ ᐱᖁᔭᖓᓂ ᑭᕙᓪᓕᕐᒥᑦ 2016/17-ᒥᑦ  

ᓄᓇᓕᒃ  
ᑐᐊᕕᕐᓇᖅᑐᓂ 
ᓴᐳᒻᒥᔭᐃᔾᔪᑎᓄᑦ 

ᑐᒃᓯᕋᐅᑎᑦ  

ᑐᐊᕕᕐᓇᖅᑐᓂ 
ᓴᐳᒻᒥᔭᐃᔾᔪᑎᓄ

ᑦ ᑮᓇᐅᔭᑦ 
ᑐᓂᕐᕈᓯᐊᑦ  

ᑐᐊᕕᕐᓇᖅᑐᓂ 
ᓴᐳᒻᒥᔭᐃᔾᔪᑎᓄᑦ 
ᖁᔭᓐᓈᖅᑕᐅᔪᕕᓃ

ᑦ 

ᑐᐊᕕᕐᓇᖅᑐᓂ 
ᓴᐳᒻᒥᔭᐃᔾᔪᑎᓄ
ᑦ ᐊᔾᔨᒌᖏᑦᑐᑦ 

ᓄᓇᓕᖕᓂᑦ 
ᑕᑯᖃᑦᑕᐅᑎᑦᑕᐃᓕᒪᔾᔪᑎᓄ

ᑦ ᑐᒃᓯᕋᖅᑎᑦ 
ᑕᑯᖃᑦᑕᐅᑎᑦᑕᐃᓕᒪᔾᔪᑎᓄ

ᑦ ᑮᓇᐅᔭᑦ ᐊᑦᑐᓯᐊᑦ 

ᓄᓇᓕᖕᓂᑦ   

ᑲᖏᖅᖠᓂᖅ  7 7 0 1 0 0 

ᐊᕐᕕᐊᑦ 1 1 0 0 0 0 

ᑎᑭᕋᕐᔪᐊᖅ 0 0 0 0 0 0 

ᓴᓪᓕᖅ  1 1 0 0 0 0 

ᖃᒪᓂ `ᑐᐊᖅ  3 3 0 0 0 0 

ᐃᒡᓗᓕᒑᕐᔪᒃ 0 0 0 0 0 0 

ᓇᐅᔮᑦ 0 0 0 0 0 0 

ᑲᑎᖢᒋᑦ  12 12 0 1 0 0 
ᑐᒃᓯᕋᐅᑎᑦ ᐊᑐᖅᑕᐅᓚᐅᖅᓯᒪᔪᓄᑦ ᑕᐃᑲᓂ ᖃᑕᙳᑎᒌᓄᑦ ᐱᓂᕐᓗᖃᑦᑕᐅᑎᑦᑕᐃᓕᒪᓂᕐᒧᑦ ᐱᖁᔭᖓᓂ ᕿᑎᕐᒥᐅᓂ 2016/2017−ᒥᑦ  

ᓄᓇᓕᒃ  
ᑐᐊᕕᕐᓇᖅᑐᓂ 
ᓴᐳᒻᒥᔭᐃᔾᔪᑎᓄᑦ 

ᑐᒃᓯᕋᐅᑎᑦ  

ᑐᐊᕕᕐᓇᖅᑐᓂ 
ᓴᐳᒻᒥᔭᐃᔾᔪᑎᓄ

ᑦ ᑮᓇᐅᔭᑦ 
ᑐᓂᕐᕈᓯᐊᑦ  

ᑐᐊᕕᕐᓇᖅᑐᓂ 
ᓴᐳᒻᒥᔭᐃᔾᔪᑎᓄᑦ 
ᖁᔭᓐᓈᖅᑕᐅᔪᕕᓃ

ᑦ 

ᑐᐊᕕᕐᓇᖅᑐᓂ 
ᓴᐳᒻᒥᔭᐃᔾᔪᑎᓄ
ᑦ ᐊᔾᔨᒌᖏᑦᑐᑦ 

ᓄᓇᓕᖕᓂᑦ 
ᑕᑯᖃᑦᑕᐅᑎᑦᑕᐃᓕᒪᔾᔪᑎᓄ

ᑦ ᑐᒃᓯᕋᖅᑎᑦ 
ᑕᑯᖃᑦᑕᐅᑎᑦᑕᐃᓕᒪᔾᔪᑎᓄ

ᑦ ᑮᓇᐅᔭᑦ ᐊᑦᑐᓯᐊᑦ 

ᓄᓇᓕᖕᓂᑦ   

ᐅᖅᓱᖅᑑᖅ 2 2 0 0 0 0 

ᖁᕐᓗᒃᑑᖅ 3 3 0 0 0 0 

ᐃᖃᓗᒃᑑᑦᑎᐊᖅ 10 10 0 0 0 0 

ᑕᓗᕐᔪᐊᖅ 3 3 0 0 0 0 

ᑰᒑᕐᔪᒃ 0 0 0 0 0 0 

ᑲᑎᖢᒋᑦ  18 18 0 0 0 0 
ᓄᓇᕗᒻᒥᑦ ᑲᑎᖢᒋᑦ  56 55 1 1 0 0 

